
Uzbuna: uputstvo za upotrebu
Aplikacija za uzbunjivanje vatrogasne jedinice (Android). Verzija uputstva: 0.10

1. Šta aplikacija radi
Aplikacija služi da vatrogasna jedinica (2 do 30 ljudi) brzo i pouzdano pozove ljude na
intervenciju. Telefon zazvoni sirenom i na zaključanom ekranu, a svako jednim dodirom javi
DOLAZIM ili NE MOGU. Vođa vidi ko dolazi.
Uz uzbunu aplikacija ima: SOS, zapis s terena, navigaciju, hidrante i pozivnik.
Važno: aplikacija radi preko interneta (mobilni podaci ili Wi-Fi). Bez interneta uzbuna se ne
šalje i ne prima. Zato uvijek pozovite telefonom ako sumnjate da je veza loša (pozivnik
pomaže).

2. Instalacija i prvo podešavanje
• Preuzmite uzbuna.apk sa sajta jedinice i instalirajte je. Ako Android pita, dozvolite

instalaciju iz tog izvora.
• Nova verzija se instalira preko stare, prijava se ne gubi.
• Pri prvom otvaranju odobrite obavještenja i lokaciju.
• OBAVEZNO otvorite Podešavanje alarma (zupčanik u gornjem uglu) i dovedite sve stavke

na zeleno: obavještenja, alarm preko cijelog ekrana (zaključan telefon) i isključenu štednju
baterije za aplikaciju.

• Pritisnite PROBNI ALARM ZA 10 s, zaključajte telefon i provjerite da sirena zazvoni i da se
ekran upali.

• Ne gasite aplikaciju silom i ne uključujte "ne uznemiravaj" na načine koji blokiraju alarme.
Alarm je napravljen da probije tihi režim, ali proizvođači telefona (Xiaomi, Huawei,
Samsung) ponekad imaju dodatne zabrane: ako probni alarm ne zvoni, uključite
"autostart" i "bez ograničenja baterije" za aplikaciju u postavkama telefona.

3. Uloge
Svaka osoba ima tačno jednu ulogu.
• Starješina: upravlja jedinicom, odobrava članove, upisuje zamjenika, vođe i dispečera, šalje

uzbune.
• Zamjenik starješine: isto kao starješina (odobrava, uklanja članove, šalje uzbune).
• Vođa smjene (1 do 4): šalje uzbunu, odobrava članove svoje smjene, vodi zapis svoje

smjene.
• Dispečer: osoba u dežurnoj sobi ili telefon u domu. Šalje uzbunu, vidi sve uzbune i prima

SOS.
• Član smjene: prima uzbunu, odgovara, piše događaje i napomene, šalje SOS.
Jedinica ima tačno 4 smjene. Niko ne može biti u dvije smjene.

4. Kreiranje jedinice (starješina)
• Na početnom ekranu izaberite KREIRAM JEDINICU (STARJEŠINA). Upišite naziv jedinice, ime,

prezime i broj telefona.
• Dobijate pozivni kod jedinice (6 znakova). Njega dajete svim članovima.
• Odmah u Članovi upišite zamjenika, vođe 4 smjena i dispečera: dugme za upis, pa

prezime, ime, broj telefona i uloga. Kad se ta osoba prijavi tim brojem, uloga joj se

dodjeljuje odobrenjem.
• Napravite i KOD ZA OPORAVAK (vidi poglavlje 14).

5. Pridruživanje člana
• Član instalira aplikaciju i izabere PRIDRUŽI SE JEDINICI.
• Upiše pozivni kod, pa prezime, ime i svoj broj telefona (npr. 065 123 456; aplikacija ga

sama pretvori u međunarodni oblik).
• Izabere smjenu po imenu vođe ili "Nisam u smjeni" (to biraju zamjenik i dispečer).
• Zahtjev odobrava vođa te smjene, starješina ili zamjenik (Članovi, dugme ODOBRI). Do

odobrenja član ništa ne vidi i ne dobija uzbune.
• Pogrešan broj telefona: ukloniti člana (Članovi) i pridružiti se ponovo s tačnim brojem.

6. Uzbuna: slanje (vođa, dispečer, starješina, zamjenik)
• Pločica UZBUNA, pa NOVA UZBUNA.
• Izaberite smjene koje zovete ili SVI. Vaša smjena (ako ste vođa) je uvijek uključena. Na

dugmetu smjene piše prezime vođe.
• Mjesto, napomena i lokacija NISU obavezni: pošaljite odmah, a dopunite kasnije. Pritisnite

POŠALJI UZBUNU i potvrdite.
• U pregledu uzbune vidite za svakog: DOLAZI, NE MOŽE, ČEKA ili BEZ ODGOVORA. Pod

"Stiglo ✓" znači da je alarm stigao na telefon. Crveno NIJE NA VEZI znači da telefon nije
potvrdio prijem (nema interneta ili aplikacija nije otvorena).

• DODAJ MOJU LOKACIJU: kad stignete na mjesto, dodajte GPS tačku. Svi dobijaju
obavještenje "Lokacija ažurirana" (bez sirene) i mogu navigirati.

• IZMIJENI MJESTO / NAPOMENU: ispravka teksta, svi dobijaju obavještenje.
• POZOVI JOŠ: pozovete dodatne smjene.
• ZATVORI UZBUNU: gasi sirenu svima koji nisu odgovorili. Uzbuna se sama zatvara poslije

12 sati.
• Ko ne odgovori, alarm mu se ponavlja svake 2 minute (ukupno 4 puta), pa se označi BEZ

ODGOVORA.

7. Uzbuna: primanje
• Telefon zvoni sirenom, i na zaključanom ekranu. Ekran je crven.
• DOLAZIM ili NE MOGU gasi sirenu. Odgovor možete promijeniti dok je uzbuna aktivna.
• NAVIGIRAJ otvara Google Maps do mjesta uzbune (ako je mjesto ili lokacija poznata).

Navigacija vodi na požar, čak i ako se prvo javljate u dom.
• Ako druga uzbuna stigne dok prva zvoni, drugu ćete dobiti čim odgovorite na prvu

(ponavljanje poslije 2 minute).

8. SOS
• Pločica SOS. SOS šalje svaki odobreni član, jednim od sljedećih ljudi uz starješinu,

zamjenika i dispečera: vođa vaše smjene (ako ste član) i jedan član po vašem izboru.
• Izaberite jednog člana, pa pritisnite veliko dugme POŠALJI SOS. Telefon sam doda vašu GPS

lokaciju (ako je ima).
• Primalac dobija crveni ekran s naslovom SOS, vašim imenom, dugmadima DOLAZIM / NE

MOGU i NAVIGIRAJ DO NJEGA.

• Poslali ste greškom? U pregledu SOS-a pritisnite GREŠKA, PONIŠTI: sirena se gasi svima, a
SOS ostaje u historiji kao poništen. ZATVORI SOS koristite kad je stvarno gotovo.

• Starješina i zamjenik mogu isključiti SOS pojedincu (Članovi, prekidač "Smije slati SOS").

9. Zapis s terena
Pomoć za popunjavanje papirnog zapisnika o intervenciji. Valjan je papirni zapisnik, aplikacija
je pomoćna.
• Pločica ZAPIS S TERENA otvara listu uzbuna. Svaka pozvana smjena ima svoj izvještaj

(oznake Smjena 1 do 4 pri vrhu).
• Vođa smjene (ako je poslao uzbunu ili je pozvan) ima dugmad 1 do 4: STIGLI NA MJESTO,

POŽAR LOKALIZOVAN, INTERVENCIJA ZAVRŠENA, POVRATAK U DOM. Prvi pritisak upisuje
vrijeme. Drugi pritisak pita da li prepisati.

• 5 DOGAĐAJ: tekst, a aplikacija pamti vrijeme i ko je upisao. 6 NAPOMENA: tekst bez
vremena. Obje imaju vođa i članovi te smjene dok uzbuna traje.

• Izvještaj ispod dugmadi sadrži datum i sat, mjesto, GPS, vremena, događaje, napomene i
ko je dolazio. Vođa ga prepisuje na papir.

• Poslije zatvaranja uzbune napomenu mogu dodati samo vođa koji je poslao uzbunu,
starješina i zamjenik.

• Čuvanje: zatvorene uzbune i zapisi automatski se brišu poslije 12 mjeseci.

10. Navigacija i offline mapa
• Pločica NAVIGACIJA: dugmad za aktivne uzbune i SOS, polje za adresu ili mjesto i

NAVIGIRAJ, te NAVIGIRAJ DO DOMA. Sve se otvara u Google Maps.
• Offline mapa (jednom, dok imate internet): u Podešavanju alarma pritisnite PREUZMI

OFFLINE MAPU. Otvori se Google Maps na području jedinice. Dodirnite tri tačke gore desno
i izaberite "Preuzmi offline mapu". Ako je dugme PREUZMI OFFLINE MAPU sivo, starješina
treba da upiše tekst pretrage. Tada navigacija (vožnja) radi i bez interneta, ali samo unutar
preuzetog područja i bez saobraćaja.

• Starješina i zamjenik u istom dijelu Podešavanja postavljaju LOKACIJU DOMA (stojeći u
domu) i tekst pretrage za offline mapu (npr. opstina srbac).

11. Hidranti
• Pločica HIDRANTI pokazuje 10 hidranata najbližih vašem telefonu: udaljenost, vrsta,

oznaka, stanje (neispravan je crven) i napomena. Dugme sa strelicom pokreće navigaciju.
• DODAJ HIDRANT (vođe, dispečer, starješina, zamjenik): stanite kod hidranta, izaberite vrstu

i stanje, po želji upišite oznaku i napomenu, pa SPREMI. GPS tačku telefon uzme sam.
• Starješina i zamjenik: dugi dodir na hidrant otvara izmjenu stanja ili brisanje.

12. Pozivnik
Pločica POZIVNIK je spisak svih članova jedinice po ulozi i smjeni. Dugme POZOVI pored
imena otvara običan telefonski poziv. Radi i bez interneta (ako je spisak jednom učitan i
postoji mobilna mreža).

13. Članovi (starješina, zamjenik, vođa)
• Zahtjevi za odobrenje: ODOBRI ili ODBIJ. Vođa odobrava samo članove svoje smjene.

• Unaprijed upisani zamjenik, vođe i dispečer: dugme za dodavanje. Uloga se dodjeljuje kad
se osoba prijavi tim brojem telefona.

• Pozivni kod jedinice se vidi na vrhu ekrana (starješina i zamjenik).
• Uklanjanje člana: ikona pored imena. Prelazak u drugu smjenu odobrava vođa nove

smjene.

14. Zamjena telefona i kod za oporavak
Prijava je vezana za instalaciju na telefonu. Ako član zamijeni telefon ili obriše aplikaciju,
mora se ponovo pridružiti istim brojem telefona, a starješina ili zamjenik odobrava ("isti broj
kao ...").
Za starješinu i zamjenika postoji KOD ZA OPORAVAK, da se nalog može vratiti i ako se izgubi
telefon ili promijeni broj:
• Podešavanje alarma, dugme NAPRAVI KOD ZA OPORAVAK. Kod (10 znakova, npr.

K7M2X-9QP4A) vidi se samo jednom: ZAPIŠITE GA NA PAPIR i čuvajte na sigurnom. Novi
kod poništava stari.

• Na novom telefonu na početnom ekranu izaberite OPORAVAK NALOGA, upišite pozivni kod
jedinice, kod za oporavak i novi broj telefona. Nalog (uloga starješine ili zamjenika) prelazi
na novi telefon, a stari gubi pristup.

• Poslije oporavka dobijate NOVI kod: zapišite ga.
• Poslije 10 pogrešnih pokušaja oporavak se blokira na sat vremena.
Dok kod ne napravite, na početnom ekranu stoji crveno upozorenje.

15. Rješavanje problema
• Alarm ne zvoni na zaključanom telefonu: Podešavanje alarma mora biti zeleno; isključite

štednju baterije za aplikaciju i uključite autostart (Xiaomi, Huawei, Samsung); pritisnite
PROBNI ALARM.

• Uzbuna ne stiže: provjerite internet (mobilni podaci ili Wi-Fi) i da je aplikacija bar jednom
otvorena nakon instalacije. U pregledu uzbune "NIJE NA VEZI" znači da telefon nije potvrdio
prijem.

• Uzbuna nije poslana (poruka na ekranu): nema veze sa serverom. Provjerite internet i
pošaljite ponovo, ili pozovite telefonom (Pozivnik).

• Lokacija se ne dobija: uključite GPS i dozvolite lokaciju aplikaciji; izađite na otvoreno.
• Ne mogu se prijaviti ("nemam pristup"): obratite se starješini ili zamjeniku. Za starješinu i

zamjenika postoji kod za oporavak (poglavlje 14).
• Za sve ostalo obratite se osobi koja održava aplikaciju.

16. Napomene
• Valjan je papirni zapisnik; zapis s terena u aplikaciji je pomoć.
• Podaci se čuvaju na serverima (Google Firebase); zatvorene uzbune brišu se poslije 12

mjeseci.
• SMS nije dio ove verzije.
• Aplikacija ne zamjenjuje poziv hitnim službama.


